
Hordhac 
Tilmaamahan waxay bixiyaan macluumaad ku saabsan kaabista kharashka dalicida iyo bixinta kharashka 
ee xarumaha daryeelka ilmaha ee shahaadada iyo liisanka haysata. Tilmaamahan waxaa loo sameeyay 
oo haysa Department of Children, Youth & Families (Waaxda Carruurta, Dhallinyarada & Qoysaska, 
DCYF). 

Bixiyayaasha haysta liisanka ee ku sugan Oregon iyo Idaho ee buuxiya shuruucda liisanka gobolkoodu 
waxay u qalmi karaan lacagta kaabiska daryeelka ilmaha Gobolka Washington marka ay daryeelayaan 
caruur degan Washington. 

Child Care Subsidy Programs (Barnaamijka Kaabista 
Daryeelka Ilmaha, CCSP) 
Barnaamijka Working Connections Child Care (Daryeelka Ilmaha ee La Xidhiidha 
Shaqada, WCCC) 
WCCC waxay ka caawisaa qoysaska inay ka bixiso daryeelka ilmaha si ay waalidku uga qayb geli karaa 
hawlaha sida shaqada, tobobarada, barnaamijyada waxbarashada iyo Temporary Assistance for Needy 
Families (Kaalmada Kumeel Gaadhka ah ee Qoysaska Baahan TANF) hawlahooda macmiilka. Bixiya 
daryeelka ilmaha ee liisanka haysta iyo Family, Friend and Neighbor providers (bixiyaha Qoyska, 
Asxaabta iyo Jaarka, FFN) waxay u qalmi karaan daryeelka ilmaha ee ay lacagtiisa bixiso WCCC. 

Barnaamijka Seasonal Child Care (Daryeelka Carruurta ee Xilliyeed, SCC) 
Barnaamijka SCC waxa uu u adeegaa qoysaska u qalma kuwaas oo xiliyo ka shaqeeya shaqooyinka 
beeraha. Shaqaale xiliyeedku waxay u qalmi karaan gunooyinka WCCC. Qoysasku waxay dalban karaan 
barnaamijka kaas oo ku haboon baahiyaha ilmahooda. Kaliya bixiyayaasha liisanka ama shahaadada 
haysta ayaa u qalma inay siiyaan daryeelka ilmaha lacagtiisa uu bixiyo barnaamijka SCC. 

Adeegyada ay siiso SCC qoysaska u qalma kuwaas oo degan degmooyinka soo socda: Adams, Benton, 
Chelan, Douglas, Franklin, Grant, Kittitas, Okanogan, Skagit, Walla Walla, Whatcom iyo Yakima. 

Child Welfare Programs Child Care (Daryeelka Ilmaha ee Barnaamijka Badqabka 
Ilmaha)  
Shakhsiyaadka qaata barnaamijyada Waalidka Koriyaha ee Shaqeeya iyo Ilaalada Ilmaha iyo Badqabka 
Ilmuhu waxay u qalmi karaan inay helaan kaalmo lacageed oo ay ku bixiyaan adeegyada daryeelka 
ilmaha. U qalanka, ansixinta bixiya iyo ogolaanshaha bixinta lacagta waxaa dhamaystira iyada oo uu 
saxeexayo shaqaalaha bulshada Badqabka Ilmuhu. 

Kaalinta iyo Masuuliyada Daryeel Bixiyaha Liisanka 
Haysta 
Xarun liisan haysta oo bixiye ahaan, waxaad leedahay kaalin gaar ah oo aad ku daryeelayso ilme. DCYF 
waxaa ka go'an inay ka caawiso samaynta shuruuc aas aasiga ah iyo masuuliyada ay leeyihiin dhamaan 
bixiyayaashu.  

Tilmaamahani waxay kaa caawinayaan inaad fahanto shuruucda iyo masuuliyada aad ku haysanayso 
xaadiriska iyo sixitaanka kharashka. Waxaa lagaa doonayaa inaad: 

1. Buuxiso shuruudaha liisanka xarunta daryeelka ilmaha ee Washington 
2. Inaad buuxiso shuruudaha iyo shuruucda kaabiska daryeelka ilmaha 

3. Inaad haysto duwaanka xaadiriska ee saxda ah ee dhamayskatiran mudo shan sano ah sida uu 
dhigayo xeerka liisanku 

4. Inaad isticmaasho DCYF ama nidaam lagu kaydiyo duwaanka xaadiriska oo DCYF ansixitay 
5. Inaad qaybta uu bixinayo macmiilku aad toos uga qaado ama cida sadexaad ee macmiilka ka 

bixinaysa oo aad gaadhsiiso DCYF 60 maalmood gudahood hadii aan la bixin 
6. Inaad raado dhamaan Washington Administrative Codes (Xeerarka Maamulka Washington, 

WAC), oo ay ku jiraan WAC 110-15-0034 marka la dalacayo lacagta 

Masuuliyada The Department of Children, Youth, and 
Families (Waaxda Caruurta, Dhalinta, iyo Qoysaska, 
DCYF) 
DCYF:  

 Ayaa go'aamisa oo qorta shuruudaha iyo shuruucda u qalanka CCSP  

 Waxay gaadhsiisaa dawlada federalka ee barnaamijka kaabista daryeelka ilmaha Gobolka 
Washington 

 Kormeertaa xaadiriskaaga iyo duwaankaaga lacag dalacida si loo qiimeeyo hadii ay jiraan in lacag 
badan ama yar la bixiyay 

 Waxay siisaa macaamiisha iyo bixiyayaasha ugu yaraan 10 maalmood wargelin ah marka ay 
yaraynayso ama joojinayso gunooyinka kahor inta ayna dhamaan taariikhda hore ee wargelinta 
Social Service Payment Service (Adeega Bixinta Kharashka Adeega Bulshada, SSPS)  

 Waxa uu toos ula shaqeeyaa macaamiisha si loo ogaado u qalankooda adeegyada daryeelka 
ilmaha 

 Waxa ay ansixisaa oo ay u dirtaa lacagta kaabista daryeelka ilmaha bixiyayaasha 

 Waxay ka jawaabtaa su'aalaha la xidhiidha u qalanka macmiilka, ansixinta iyo bixinta kharashka 

Masuuliyada Macmiilka 
Qofka dalbada ama qaata gunooyinka CCSP waxaa saaran masuuliyada taas oo ah sharci ay ku heleyaan 
gunooyinka. Tan waxaa kamid ah, laakiin ayna ku koobnayn:  

 Dhamaystirka nidaamka arjiga iyo gudbinta cadaymaha daruuriga ah foomamka ah ayaa loogu 
baahan yahay si loogu go'aamiyo u qalanka 

 Bixinta kharashka ama in lagu heshiiyo in bishii la wada bixiyo kharashka 

 Duwaan gelinta xaadiriska ilmaha ee nidaamka xaadiriska ama in qof loo ogol yahay uu ilmaha 
geliyo ama ka saaro 

 Ka warbixinta wixii isbadal ah ee bixiyayaasha ah shan maalmood gudahood 

Nidaamka U Qalanka Daryeelka Ilmaha 
A. Shakhsiga doonaya inuu ka caawiyo bixinta kharashka daryeelka ilmaha waxa uu la xidhiidhi karaa: 

 DCYF gobolka oo dhan Child Care Subsidy Contact Center (Xarunta Xidhiidhka Kaabiska 
Daryeelka Ilmaha) oo uu kala hadlo 1-844-626-8687; ama 

 Shaqaalaha bulshada ee Samo Falka Ilmaha; ama 

 Ku buuxinta arjiga online ahaan www.WashingtonConnection.org 

 Booqo Xafiiska Adeega Bulshada deegaanka 
B. DCYF waxay uruurisaa oo ay naqdidaa macluumaadka si loo ogaado u qalanka macmiilka.  

C. Marka u qalanka loo go'aamiyo CCSP, macmiilku waxa uu warqad ka heli doonaa DCYF. Warqada u 
qalanka waxaa ku qoran taariikhda bilawda iyo dhamaadka u qalanka iyo xadiga bishii ee la wada 
bixinayo.  

D. Macaamiisha u qalantaa waxay isticmaali kartaa Answer Phone (1-877-980-9220) si ay ula socdaa 
darjiga daryeelka ilmahooda. Macaamiisha waxaa looga baahan yahay lambarka aqoonsiga 
macmiilka ama Lambarka Amniga Bulshada waxayna eegi karaan: 

 Hadii arjigooda la ansixiyay, la diiday ama wali la sugayo; 

 Xaalada waraaqaha ay heleen DCYF;  

 Taariikhda ay bilaabmayso iyo ay ku eeg tahay u qalanku;  

 Ansixinta adeegyada daryeelka ilmaha; iyo 

 Xadiga bishii la wada bixinayo. 
E. Bixiyayaashu waxay sidoo kale eego karaan xaalada arjiga macmiilka iyada oo isticmaalaya Working 

Connections Information Phone (Taleefanka Macluumaadka Xidhiidhina Shaqada, WCIP) (1-866-218-
3244). WCIP waxaa la heleyaa 24 saacadood maalintii, todoba maalmood todobaadkii iyada oo 
Ingiriisi iyo Isbaanish ah. Si aad u isticmaasho WCIP, waxaad u baahan doontaa: 

 Lambarka bixiyaha daryeelka ilmaha SSPS; 

 Employee Identification Number (Lambarka Aqoonsiga Shaqada, EIN); iyo 

 Lambarka arjiga macmiilka ee ku yaal wargelinta SSPS.  
Maadaama oo ay sir tahay, macluumaadka macmiilka qaar waxaa dhici karta in aanad heli karin. 
WCIP waxay kuu sahlaysaa inaad eegto kuwa soo socda: 

 Xaalada Arjiga – la ansixiyay, diiday, sugayo, xidhmay ama liiska sugayaasha lagu daray. 

 Taariikhda uu adeegu bilaabmayo. 

 Adeegyada daryeelka ilmaha la ansixiyay. 

 Xadiga bishii la wada bixinayo ee macmiilka. 

 Wixii fariin ah ee gaar ah ee la xidhiidha barnaamijka kaabista. 
F. Kahor mudada u qalanku inta ayna dhamaan, DCYF waxay u diri doontaa macmiilka arji kale. DCYF 

ma bixin doonta kharashka wixii daryeel ah ee ka danbeeya mudada u qalanka iyada oo qoyska la 
go'aamiyo inay u qalmaan moojee. Macmiilka ayaa ka masuul noqonaya bixinta kharashka 
adeegyada daryeelka ilmaha inta u dhaxaysa mudooyinka u qalanka iyada oo ayna ka caawin DCYF. 
U qalanka daryeelka ilmaha dib taariikhdiisa looma dhigayo marka ay qoysku dib u dalbanayaan 
kadib mudada u qalanka marka ay dhamaato. 

La Socodka iyo Kharash Ku Dalaca Xaadiriska Maalintii 
ee Xarunta 
Xadi 
Xadiga ugu badan ee kaabista daryeelka ilmaha waxaa lagu go'aamiyaa deegaanka gobolka ee daryeelka 
lagu bixinayo (eeg khariirada boga soo socda), da'da ilmaha, xadiga daryeelka loo baahan yahay iyo 
nooca daryeelka.  

DCYF waxay bixin doontaa xadiga gobolka ugu badan ama xadiga bixinta kharashka gaarkaaga, kolba 
tayar. Laguma dalacayo waalidka baaqiga kasoo hadha xadiga kaabista daryeelka ilmaha gobolka ee ugu 
badan iyo xadiga bixinta kharashkaaga gaarka ah. 

DCYF Waxay Ogolaataa Daryeelka Gelin iyo Maalinta Dhan 
Hadii saacadii kharashka lagaaga qaado, todobaadkii ama bishii, xadigaaga waxaa loo badalayaa gelin iyo 
maalinta dhan qaybo ah sida soo socota: 

 Qaybaha gelinka ah waxaa loo isticmaalaa marka ilmuhu uu u baahan yahay daryeel maalintii oo 
ka yar shan saacadood.  

 Qaybaha maalinta dhan ah waxaa loo isticmaalaa marka ilmuhu uu u baahan yahay daryeel 
maalintii inta u dhaxaysa shan ilaa 10 saacadood. 

Saacadii 

 Qaybta gelinta = Xadiga saacadii x 5 

 Qaybta maalinta oo dhan = Xadiga saacadii x 10  

 Tusaaale: Hadii aad qaado $3 saacadii, xadiga gelinku waxa uu noqonayaa $15 oo xadiga 
maalinta oo dhana waxa uu noqonayaa $30. 

Todobaadkii 

 Hadii aad kharashka ku qaado todobaadkii, DCYF waxay u qaybin doonaa xadigaaga tirada 
maalmood ee aad todobaadkaas shaqaynaysay.  

 Tusaaale: Hadii aad furan tahay 5 maalmood todobaadkii oo aad qaado $200 todobaadkii 
maalinta oo dhan, xadigaaga maalinta oo dhan waa $40. 

Bishii  

 Hadii aad qaado xadi bishii ah, DCYF waxay u qaybin doontaa xadigaaga 22 wixii caruurta aan 
gaadhin da'da waxbarashada iyo caruurta gaadhay da'da waxbarashada.  

 Tusaaale: Hadii aad ka qaado $450 caruurta aan gaadhin da'da waxbarashada bishii, waxa ay 
noqonaysaa xadigaaga maalinta dhan $20.45. Hadii aad ka qaado $200 caruurta gaadhay da'da 
waxbarashada bishii, waxa ay noqonaysaa xadigaaga maalinta dhan $9.09. 

Raadraaca Xaadiriska Maalintii 
Waxaa inaad isticmaashaa Nidaamka Xaadirka Elektorooniga ah ee ay bixiso DCYF, ama isticmaal 
nidaamka xaadiriska elektorooniga ah oo cid kale oo ay ansixisay DCYF. Marka aad isticmaalayso 
nidaamka xaadiriska elektorooniga ah, ama qofka macmiilka ah ee la ansixiyay, waa inaad duwaan 
gelisaa imaanshaha iyo tagitaanka ilmaha ee daryeelka ilmaha bixiya ee nidaamka xaadiriska 
elektorooniga ah. Macluumaad ku saabsan xaadiriska elektorooniga ah waxaa laga heli karaa 
https://www.dcyf.wa.gov/services/early-learning-providers/electronic-attendance-system. 

Wixii isticmaalayaasha isticmaalaha nidaamka gobolka, waa inaad kusoo gudbisaa dhamaan xaadirka 
maalin kasta nidaamka eletorooniga ah kahor inta aanad u dirin dalabka SSPS wixii bixinta kharashka ah. 
Wixii macluumaad dheeraad ah ee nidaamka gobolka oo dhan ah, waxaad ka eegtaa buuga nidaamka 
http://www.dcyf.wa.gov/sites/default/files/pdf/EASManual.pdf.  

Kharash Dalaca Saxda ah 
Kadib marka laguu ogolaado inaad bilawda bixinta kharashka daryeelka ilmaha, afar shay ayaa laguu soo 
diray: 

1. Warqada Ogolaanshaha Bixiyaha SSPS, taas oo ay ku qoran tahay xadiga bishii la wada bixinayo, 
hadii ay jiraan, kaas oo aad macmiilka bilaha ah ku leedahay. 

2. Wargelinta Adeegyada Bulshada SSPS.  
3. Qaansheegta bishii ee lacag dalicida. 
4. Risiidhka bixinta kharashka bishii (talada xawaalada). 

Hadii ay warqada ku jiraa wax khaladaad ah oo kuwa soo socda ah, waxaad la hadashaa Khadka Bixiya ee 
1-800-394-4571 si loo saxo: 

1. Magaca bixiyaha iyo lambarka bixiyaha SSPS. 
2. Ansixinta Adeegyada. 
3. Magaca Carruurta. 
4. Tirada qaybaha iyo xadiga ilmo kasta. 
5. Taariikhda bilawga iyo dhamaadka ansixinta. 
6. Xadiga bishii la wada bixinayo ee macmiilka. 

Waxaad sidoo kale heli doontaa waraaqaga SSPS (Wargelimaha Adeegyada Bulshada, Social Service 
Notices) marka ay jiraan wax isbadal ah oo ogolaanshsha ah ama marka ilmahaaga ay dhamaato 
kaabistiisu. Si aad u hesho wargelinta iimeel ahaan marka ay bilaabanto ogolaanshuhu, isbadalka iyo 
taariikhda dhamaadka, waa inaad kala xidhiidhaa Khadka Bixiyaha DCYF 1-800-394-4571 ama iimeelka 
providerhelp@dcyf.wa.gov oo aad siisaa cinwaankaaga iimeelka. Waxaad macluumaad badan ka 
ogaataa SSPS www.dcyf.wa.gov/services/ssps.  

Qaan sheegta lacagta waxaa laguugu soo dirayaa U.S. Mail caadiyan wixii ka horeeya maalinta ugu 
danbaysa ee bil kasta. Qaan sheegta kowaad ee ansixinta cusub waxaa dhici karta inayna iman ilaa 
badhtamaha bisha xigta. Waxaad sidoo kale ka geli kartaa qaan sheegta Daaqada Bixiyaha Websaytka 
SSPS. 

Marka uu kusoo gaadho qaansheegtaadu, waxaad eegtaa duwaankaaga xaadiriska elektorooniga ah si 
aad u eegto tirada qaybta ee kharashkeeda lagugu soo dalacay ee xaadiriska ilmaha iyo ogolaanshaha. 
Qaybaha iyo adeegyada daryeeel kasta ee sida saxda ah laguugu soo dalacay waxaa kamid ah kuwa soo 
socda: 

Maalmaha/Qaybaha Daryeelka Ilme Kasta La Siiyay 

1. Qaybta Maalinta Dhan. Maalinta dhan qaybta ah waxay u dhigantaa 5-10 saacadood daryeel ah. 
Hadii daryeelka la ansixiyo oo la bixiyo inta u dhaxaysa 5-10 saacadood hal maalin, waxaad 
dalban kartaa qaybta maalinta dhan maalintaas. Wixii maqnaansho ah, waxaad eegtaa maalinta 
maqnaanshaha ee qaybta hoose. 

2. Gelin. Gelinku waxa uu u dhignaa ilaa 4 saacadood iyo 59 daqiiqo. Hadii daryeelka la ansixiyo uu 
ka yar yahay 5 saacadood hal maalin, waxaad dalban kartaa qaybta maalinta gelinkeed ah. Wixii 
maqnaansho ah, waxaad eegtaa maalinta maqnaanshaha ee qaybta hoose. 

3. Daryeelka Wakhtiga Dheeraadka ah. Caruurta qaar ayaa u baahan kara daryeel wakhti 
dheeraad ah oo ka badan 10 saacadood maalintii. Si aad u dalbato daryeel wakhti dheeraad ah, 
macmiilku waxa uu la xidhiidhayaa DCYF oo waxa uu bixiyaa waraaqaha muujinaya saacada 
dheeraadka ah ee loo baahan yahay. Waxaa dhici karta inaad ku qaadato kharash dheeraad ah 
daryeelka noocan ah hadii aad leedahay xeer qoraal ah oo kharashaadka ah oo ah kharashka 
lagu dalacayo qoyska gaarka isaga bixiya kharash daryeel oo dheeraad ah caruurta la hayo wixii 
ka badan 10 saacadood maalintii. Gobolka ayaa bixinaya wixii kharashka dheeraad ah ee 
daryeelka ilmaha taas oo ah xadiga gelinka ama xadiga kaabiska daryeelka ilmaha gobolka ee 
ugu badan, kolba tayar, ilaa 15 saacadood. Daryeelka ka badan 15 saacadood waxa uu u baahan 
yahay kormeer la ansixiyay waxaana lagu bixinayaa maalin gelinkeed ama xadiga kaabista 
daryeelka ilmaha ugu badan, kolba tayar. 

a. Hadii ilmaha loo ansixiyo daryeelka joogitaanka wakhtiga dheeraadka ah oo ka yar 10 
saacadood maalinta waxaa dhici karta in aanad dalban karin wakhtiga dheeraadka ah.  
Tusaaale ahaan: Ilmaha waxaa la qorsheeyay oo loo ogolaaday inuu yimaado Isniinta - 
Jimce laga bilaabo 7:30 subaxnimo - 5:30 galabnimo - 10 saacadood. Bixiyuhu waxa uu 
dalban karaa qaybta maalinta dhan. Ilmaha waxaa loo ogolaan karaa daryeelka 
wakhtiga dheeraadka ah, laakiin, maaha qorshuhu inuu maalin kasta joogo wax ka 
badan 10 saacadood. Hadii uu ilmuhu joogo 10 saacadood ama wax ka yar oo aanu 
ahayn qorshuhu inuu sii joogo, xataa hadii la ansixiyay wakhtiga dheeraadka ah, 
bixiyuhu ma dalban karo daryeelka wakhtiga dheeraadka ah. Ilmaha waxaa la 
qorsheeyay oo loo ogolaaday inuu yimaado Isniinta - Jimce laga bilaabo 7:30 subaxnimo 
- 7:30 habeenimo - 12 saacadood. Ilmaha waxaa qorshaysan oo loo ogolaaday inuu 
joogo maalintii 12 saacadood daryeelka. Hadii uu ilmuhu tago daryeelka, laakiin, la 
qaado wakhti hore oo ka horeeya wakhtigii qorshaysnaa oo uu kaga tago wax ka yar 10 
saacadood daryeelka, bixiyuhu waxa uu dalban karaa qaybta maalinta dhan iyo sidoo 
kale daryeelka mudada dheer. 

b. Hadii ilmaha ay qorshaysan tahay oo loo ogolaadao mudo dheeraad daryeel ah laakiin 
aanu maalintaas joogin, waxaad dalban kartaa daryeelka wakhtiga dheeraadka ah ilaa 
inta aanad awoodaada dhan wada isticmaalaynin.  
Tusaale ahaan, ilmaha waxaa qorshaysan inuu tago Isniin - Khamiis laga bilaabo 7:30 
subaxnimo - 7:30 habeenimo, 12 sacaadood, oo waxa uu maqnaa maalintaas oo dhan. 
Bixiyuhu waxa uu dalban karaa qaybta maalinta dhan iyo sidoo kale daryeelka 
maalintaas oo dhan.  

Wada Bixinta Macmiilka 

Badanaa qoysasku waxaa looga baahan yahay inay qabin bixiyaan kharashka daryeelka ilmaha. 
Macmiilka ama cida kale ee sadexaad ee ka bixinaysa ee la ansixiyay ayaa ka masuul ah inay bixiso wixii 
kharash dhankooda ah bil kasta. Macmiilka waxaa macquul ah inay inta laga doonayo kharashka ku 
qoraan bixiye kale ama waxaa dhici kara inay u qaybiyaan dhaw bixiye. Hadii lagugu qoray wada bixin oo 

aanad helin bixinta kharashka, waa inaad kagasoo warbixisaa 60 maalmood gudahood Khadka Bixiya 
DCYF 1-800-394-4571 ama iimeelka providerhelp@dcyf.wa.gov.  

Maalmaha Maqnida 

Marka ilmaha loo ogolaaday kaabista uu yimaado ugu yaraan hal maalin bishii oo mudada loo ansixiyay 
ah, waxaad xaq u leedahay inaad dalbato maalmaha bisha uu maqan yahay. Maalmaha maqnaanshaha 
waa maalmaha ay qorshaysnayd inuu ilmuhu yimaado oo uu maqnaa. Tani waxay ku salaysan tahay 
jadwalka waalidka ay adiga kula leeyihiin oo ayna ahayn jadwalka DCYF ay la leedahay nidaamkeeda. 
Masoo dalacan kartid kharashka maalmo ka badan inta laguu ansixiyay bishii. Waxaa tan laga soo reebaa 
ansixita maalinta gelinkeeda ee ardayda gaadhay da'da waxbarashada si loogu ogolaado maalin 
gelinkeed oo dheeraad ah si loo dalbado marka daryeel loo baahan yahay marka aanu dugsiga joogin. 
"Maalmaha" waxay ka dhigan yahay maalmaha taariikhda iyada oo wax kale lagu sheego moojee. 
Ansixinaha qaar ayaa bilaabma kadib maalinta kowaad ee bisha oo ansixinaha qaarna waxay dhamaataa 
kahor maalinta ugu danbaysa bisha. Ha dalban maalmaha maqnaanshaha ee ka baxsan taariikhaha la 
ogolaaday. Hadii aad go'aansato inaad joojiso daryeelka ilmaha, waxaa dhici karta in aanad dalicin 
kharashka wixii ka danbeeya maalinta dhamaadka. "Jadwalka imaatinka" waxaa looga jeedaa wakhtiga 
ilmaha la filanayo inuu yimaado iyo xaadiriskooda oo aan awoodaada oo dhan isticmaalaynin. Hadii ay 
xaruntaadu furan tahay Insiin - Jimce (shan maalmood todobaadkii) badanaa bilaha sanadkii, xaruntaadu 
waxay furnaanaysaa wax ka yar 23 maalmood. Tusaaale: Juulay 2019 waxaa macquul ah inay noqdaan 
23 maalmood Isniinta - Jimcaha, oo Agoostana ay noqoto 22 maalmood. 

 

Ciidaha 

Hadii aad u xidho ciid aad xaq u leedahay mudada ansixinta gudaheeda, waxaad dalban karaa xadiga 
daryeelka hadii ay maalintaas iman lahaayeen oo kale. Waxaad dooran kartaa inaad furnaato ciidaha 
ama aad xidhnaato ciidaha maalmo u dhigma oo isla sanadkaas ah. 

 Ciida Xaq Loo Leeyahay Waxaa Kamid ah: 
o Maalinta Sanadka Cusub, Janaayo 1 
o Martin Luther King Jr. Maalinta, Isniinta Sadexaad ee Janaayo 
o Maalinta Madaxweynaha, Isniinta Sadexaad ee Febraayo 
o Maalinta Xuska, Isniinta Ugu Danbaysa Maajo 
o Maalinta Xoriyada, Juulay 4 
o Maalinta Shaqaalaha, Isniinta Kowaad ee Sebteember 
o Maalinta Ciidanka, Noofember 11 
o Khamiista Thanksgiving, Khamiista Afaraad ee Noofember 
o Maalinta Dhaqanka Maraykanka Dhaladka ah, Jimcaha Afaraad ee Noofember 
o Maalinta Kirismaska, Diseember 25 

 Hadii aad furan tahay Isniinta ilaa Jimcaha oo ciida xaq loo leeyahayna ay tahay: 
o Sabti: Jimce kahor ciida xaqa loo leeyahay; ama 
o Axad: Isniinta xigta ee ciida ku xigta loo yeelahay. 

 Hadii aad furan tahay labada maalmood ee fasaxa ah, ciida lafteeda ayaa ah maalin xaq loo 
leeyahay fasax. 

o Sabtida ilaa Axada oo ciidu ay tahay Axad, markaa waxaad dalban kartaa Axada sida ciid 
xaq loo leeyahay. 

o Hadii aad furan tahay ciida xaqa loo leeyahay oo aad doorato inaad dalbato maalin kale 
oo maalinta xaqa loo leeyahay ah oo isla sanadkaas ah ciida rasmiga ah, waxaa 
kharashkeeda dalacan kartaa maalintaas. Waa inaad xidhan tahay maalinta aad 
dalbanayso ciida rasmiga ah. 

o Hadii aad furan tahay kaliya Sabta iyo Axada oo ciida xaq loo leeyahayna ay tahay Axada. 
Waxaad u xidhi karaa Isniinta ciidaas. Waxaad dalban kartaa Isniinta ciid ahaan laakiin 
aan ahayn Axada. Waxaad dalban kartaa laba maalmood oo ciida xaqa loo leeyahay ah. 

Maalmaha Tababarka Xirfadeed 

Maalmaha hormarka xirfada waa maalinta daryeelka ilmaha loo xidho tobobar laga qayb galo darteed. 
Waxaad sanadkii soo dalacan kartaa ilaa shan tobobarka xirfadeed ah sanadkii. Maalin kasta oo ka 
badan shanta maalmood ee tababarka xirfada ee aad u xidhan tahay tobobar waxaa loo qaadan doonaa 
maalin xidhitaan oo masoo dalacan kartid kharashka. Hadii aad u xidho tobobar xirfadle ah maalintaas 
oo ku jirta wakhtiga la ogol yahay oo ilmaha ay qorshaysnayd inuu yimaado maalintaas xidhan, waxaad 
soo dalacanaysaa maalintaas. 

Maalmaha Xidhitaanka 

Uma qalantid inaad soo dalacato lacagta kaabista maalmahaas aad xidhan tahay waxay doonto sababtu 
ha noqotee ee aan ahayn maalmaha tabobarka xirfadlaha ama ciidaha aad u qalanto.  

Nonstandard Hours Bonus (Gunada Saacada Aan Caadi Ahayn, NSHB) 

Mararka qaar daryeelka ilmaha saacada aan caadiga ahayn. Saacada aan caadiga ahayn waxaa lagu 
sheegey: 

 Saacada maalmaha shaqada kahor 6 subaxnimo ama kadib 6 galabnimo; 

 Sabtida iyo Axada; iyo 

 ciida xaq loo leeyahay. 

Waaxdu waxay ogolaanaysaa $75 oo NSHB ah hal mar bishii ilmihiiba hadii ilmuhu uu u baahan yahay 30 
saacadood ama wax ka badan oo daryeelka saacadaha aan caadiga ahayn ah.  

Waxaad ku dalacan kartaa NSHB ilmaha hadii aad bixisay 30 ama wax ka badan oo daryeelka ilmaha oo 
saacada aan caadiga ahayn bishaas. Geli "1" oo ah sanduuqa "Wadarta Qaybta" qaansheegta. Hadii aad 
bixisay wax ka yar 30 saacadood oo saacadaha daryeelka aan caadiga ahayn bishaas, masoo 
dalacanaysid NSHB. Geli "0" oo ah sanduuqa "Wadarta Qaybta" qaansheegta. 

Hadii laguu ogol yahay inaad bixiso daryeelka ilmaha oo saacadaha aan caadiga ahayn oo aad bixiso ugu 
yaraan 30 saacadood oo daryeel ah inta lagu jiro wakhtiga NSHB bisha, waxaa lagu taliyaa inaad ku 
dalbado NSHB kaaga qaansheegtaada bil kasta ee daryeelada aad bixisay. 

Hadii la ogolaado qayb kamid ah bisha, waa inaad xaqiijisaa in daryeelka saacadaha aan caadiga ahayn 
ee bishaas la ogolaado si loo buuxiyo saacada ugu yar ee 30 saacadood. Tusaale ahaan, waxaa 
ogolaanshahaagu uu bilaabmayaa 15ka bisha ilaa dhamaadka bishaas, waa inaad bixisaa 30 saacadood 
ama wax ka badan saacada aan caadiga ahayn ee daryeelka inta u dhaxaysa 15ka bisha si aad u dalbato 
NSHB bishaas. 

Meesha Ka Saar Aan Qorshaysnayn 

Mararka qaar macmiilka ayay meesha ka baxdaa u qalankiisu kaabista daryeelka ilmaha kahor marka ay 
dhamaato mudada loo ansixiyay. Marka ay taasi dhacdo, DCYF waxay wargelin doontaa adiga iyo 
macmiilka wixii meesha ka saarida aan qorshaysnayn ah ee daryeelka ilmaha isla markaa macmiilka la 
wargelinayo. Hadii aad siisay cinwaan iimeel DCYF, waxaa wargelinta laguugu soo diri doonaa 
iimeelkaaga iyo sidoo kale boosta caadiga ah. 

 
DCYF waxaa looga baahan yahay inay ku siiso wargelin qoraal ah oo hore oo 10 maalmood ah oo meesha 
ka saarida aan la qorshaynin oo waxaad soo dalacan kartaa kharashka 10 kaas maalmood. Hadii 
wargelinta meesha ka saaridu uu yahay ilaa bisha xiga, waxaad dalacan kartaa daryeelka maalmaha 
ilmaha la filanayo inuu tago daryeelka 10 maalmood mudo ah, xataa hadii ilmahaagu aanu iman bishaas. 

Saacadaha Baahiyaha Gaarka Ah 

Ka eeg Saacadaha Baahiyaha Gaarka ah boga 9 ee tilmaamahan.  

Kharashka Diiwaangelinta 

Hadii aad leedahay wargelin qoraal ah oo ah inaad ka qaado kharashka duwaan gelinta qoysaska gaarka 
iskaga bixinaya, waxaad ku dalici kartaa gobolka $50 ilmihiiba ama kharashka duwaan gelinta ee la 
sheegey sanadkiiba, kolba ka yar. Hadii aad qaado kharash duwaan gelinta sanadkii, waxaad lasoo 
hadashaa Kharashka Bixiyaha si aad u dalbato dib u ogolaansho kharashka duwaan gelinta ee sanadka 
kasta. Kuma dalacan kartid kharash duwaan gelin ah marka ilmuhu ku jiro daryeelkaaga laakiin hadii la 
badalo barnaamijyada kaabista daryeelka. Waxaad ku dalacan kartaa kharashka duwaan gelinta: 

 Marka ilmahaaga uu qaato kaabis qoraalkiisa kowaad ee daryeelkaaga, xataa hadii aanu ilmuhu 
iman. 

 Marka ilmo qaadan jiray kaabis uu ka tago daryeelkaaga oo uu soo noqdo wax ka badan 60 
maalmood kadib, xataa hadii ay isku sanad tahay. 

 Sanad kasta, hadii aad leedahay xeer qoran oo dhamaan kharashka isduwaan gelinta sanadkii 
laga qaado qoysaska. 

La hadal Khadka Daryeel Bixiyaha 1-800-394-4571 ama iimeel u dir providerhelp@dcyf.wa.gov wixii 
macluumaad ee dheeraad ah. 

Ansixinta Adeegyada Halka Mar Ah  

Ansixinta adeegyada halka mar ah ee sida tobobarka ama dib u gudida waxbarashada ama gunada. 

Gudbi Sheegashada Lacagta 
Waxaa jira dariiqyo badan oo aad ugu dalacan karto lacagta DCYF. Kahor inta aanad gudbinin, waxaad ku 
buuxisaa qaybaha daryeelada lasiiyay ilmo kasta qaan sheegta, saxeex oo taariikhda ku qor. Waxaa sidoo 
kale muhiim ah inaad xaqiijiso in xadigu uu sax yahay oo aad gudbiso sixitaanka hadii uu ka badan yahay 
waxa ay tahay inuu noqdo. Hadii uu xadigu ka yar yahay inta ay ahayd inuu noqdo, waa inaad la 
xidhiidhaa Kooxda Daryeel Bixiyaha Gobolka oo Dhan. Waa inaad ku gudbisaa dalabka lacagta lix bilood 
gudahood oo taariikhda qaansheegta ah. 

Waxaad gudbisaa qaansheegtaada adiga oo isticmalaaya kaliya hal ikhtiyaar oo kuwa soo socda ah: 

Boos 
Waxaa dhici karta inay munaasab tahay inaad nuqul ka samayso qaansheegta aan dhamaystirtay kahor 
inta aanad boosta ugu dirin DCYF ee: 

Washington State Department of Children, Youth & Families 
SSPS 
P.O. Box 45812 
Olympia, WA 98504-5812 

Taleefanka 
Waxaa Laga Hadashaa Invoice Express 1-888-461-8855. Tilmaamaha sida loo isticmalaayo Invoice 
Express waxaa laga heli karaa www.dshs.wa.gov/sesa/office-communications/invoice-express. 

SSPS Albaabka Kusaleysan-Web 
Tilmaamaha sida loo geli karo oo la isku duwaan gelin karo daaqada bixiyaha websaytka waxaa laga heli 
karaa www.dcyf.wa.gov/sites/default/files/pdf/SSPSPortalRegistration-SAW.pdf. Waxaa jira sadex 
qaybood oo waawayn oo lagu samayn karo gelitaanka: 

 Qeybta 1: Inaad xisaab ka samaysato Secure Access Washington (Gelitaanka Amniga ah ee 
Washington, SAW) ee secureaccess.wa.gov 

o Hadii aad wax mushkilad ah kala kulanto samaysashada xisaabta SAW, waxaad la 
hadashaa adeegyada macaamiisha 24 saacadood maalintii, 7 maalmood todobaadkii 1-
855-928-3241 

 Qeybta 2: Isku Duwaan Gelinta Daaqada Bixiyaha 

 Qaybta 3: gelitaanka Xaqiijin La Dhaqan Geliyay 

Helitaanka Bixinta Kharashka 
Kadib marka aad u gudbiso qaansheegtaada aad dhamayskatirtay DCYF, waxaa laga shaqayn doonaa 
maalinta ugu danbaysa ee bisha adeega. Waxaad dooran kartaa inaad lacagta kaga hesho DCYF mid 
kamid ah dariiqyada soo socda: 

Boos 
Lacagta oo laguugu soo diraa boostaa waxay qaadan kartaa ilaa sadex maalmood oo shaqo kadib marka 
la gudbiyo. DCYF ma damaanad qaadayso taariikhda la keenayo jeega lagu soo diray Adeega Boosta 
Maraykanka.  

Hadii maalinta laga shaqaynayaa ay kusoo beeganto laba maalmood ee todobaadkii fasaxa ah ama ciid 
gobolka ah, DCYF waxay ka shaqayn doontaa waraaqagaha maalinta kowaad ee shaqada lagu soo noqdo 
ee taariikhda ka shaqaynta caadiga ah. 

Ku Shubida Tooska ah 
Wixii xisaabta ku shubida tooska ah ee cusub ama wixii isbadal ah ee lagu sameeyo xisaabtaada hore, 
waxaad marka hore Isku Duwaan Gelinta Kartaa Ku Shubida Tooska ah/foomamka W9 ee elektorooniga 
ah (waxaa online ahaan ku heli karaa www.dcyf.wa.gov/sites/default/files/pdf/SSPS-EFT-Registration-
OFM.pdf), oo waxaad markaa daabacdaa oo aad boosta ama faakis ugu dirtaa foomamka: 

SSPS Provider File Unit 
P.O. Box 45346 
Olympia, WA 98504 
Fakiska: 360-902-8268 

Si aad u dalbato arjiga oo waraaqo ah DSHSSSPSWeb@dcyf.wa.gov ama la hadal 360-664-6161 
(Ikhtiyaarka 1). Waxaad xaqiijisaa inaad u sheegto SSPS hadii xisaabta cusub ay tahay ama aad badalayso 
mid hore.  

Ma u baahan tahay in lagaa caawiyo buuxinta foomka? Waxaad Tilmaamaha Isku Duwaan Gelinta Ku 
Shubida Tooska ah Ka heleysaa Online ahaan www.dcyf.wa.gov/sites/default/files/pdf/EFT-
InstructionsDirectDeposit.pdf. 

Xadiga Daryeelka Ilmaha Baahiyaha Gaarka ah Qaba 
Xadiga baahiyaha gaark aah ee daryeelkaga aad siiso ilmaha oo ka sareeya oo ka badan daryeelka 
maalintii ee caadiga ah. DCYF ma bixiso kharashka tobobarka, wax ka badalka dhismaha ama agabka. 

Waxaa lagu siin karaa kharash dheeraad ah oo daryeelka caruurta iyo dadka dhalinyarada ah: 
a. Ilaa da'ada 19 kuwaas oo qaba mushkilad jidh, maskaxeed, dareen ama habdhaqan oo u baahan 

daryeel aad u sareeya; ama 
b. Da'da 13 ilaa 19 oo ah marka ay jirto kormeer maxkamad amartay. 

Waxaad la hadli kartaa DCYF si aad u dalbato xadi gaar ah. Laakiin, macmiilka waa inuu ogolaadaa 
daryeelka dheeraadka ah ee loo baahan yahay oo aad buuxisaa foomka. Daryeelka ilmaha baahayaha 
dheeraadka ah qaba waxaa lagu ogolaadaa Heerka 1 ama Heerka 2. Xadiga baahiyaha dheeraadka ah 
waxaa loo bixiyaa si ka dheeraad ah xadiga daryeelka maalintii ee ilmaha ee gobolka oo ay tiro isku mid 
ah oo saacadood oo aad u adeegayso qaybaha aan lahayn baahiyaha dheeraadka ah. 

Heerka 1 
Heerka 1 ee ogolaanshuhu waxa uu ka dhigan yahay waa inaad heshaa xadiga heerka baahiyaha gaarka 
ah ee gobolka. Kahor Heerka 1 ee baahiyaha gaarka ah inta aan la ansixin, adiga iyo macmiilku waa inaad 
midkiinba si gaar ah u buuxiyaa foomka Dalabka Xadiga Daryeelka Ilmaha Baahiyaha Gaarka ah leh, oo 
lagu heleyo online ahaan www.dcyf.wa.gov/sites/default/files/word/Special_needs_request.docx. 
Foomamkan gaarka ah waa in la saxeexaa oo loogu diraa boosta ama faakis DCYF: 

Child Care Subsidy Contact Center 
P.O. Box 11346 
Tacoma, WA 98411-9903 
Fakiska: 1-877-309-9747 

Heerka 2 
Macmiilka ayaa kula shaqaynaya adiga iyo DCYF si loo go'aamiyo hadii ilmuhu uu u qalmo xadiga 
baahiyaha gaarka ah ee Heerka 2. Marka laga tago foomamka Dalabka Xadiga Daryeelka Ilmaha 
Baahiyaha Dheeraadka ah qaba, DCYF waa inay heshaa xaqiijin qoraal ah oo caafimaad, caafimaadka 
maskaxda, adeega bulshada ama xirfadalaha waxbarashada ee ugu yaraan maaster digrii ah, ama kaaliye 
caafimaad oo duwaan gashan. Xaqiijinta waa in lagu sharaxaa heerka dheeraadka ah ee baahiyaha 
gaarka ah ee habdhismeedka daryeelka ilmaha iyo wixii ka baxsan waxa aad bixinayso ee caruurta aan 
qabin baahiyaha dheeraadka ah. 

Bixinta Kharashka Khaladka ah 
Xadidka wakhtiga ee adiga ama gobolka ee sixintaanka wixii khaladaad ah ee bixinta iyo dalabka dib u 
bixinta kharashku waa: 

 Laba sano hadii khaladku uu yahay xadiga la bixinayo ee da'da iyo/ama deegaanka. Xadigan 
labada sano ah laguma dabaqayo hanti dhawrka federalka, kaas oo noqon kara sadex sano. 

 Ilaa sadex sano hadii khaladku uu ka jiro xaalad kale. 

Bixinta Kharashka Yar oo Khaladka ah 
In kharash yar la bixiyaa waxay timaadaa maadaa oo uu ka yimid khalad qaansheegta, hadii aanad helin 
lacagta sheegasho kasta oo qaansheegta ah ama hadii lagu siiyay xadi khaldan. Waxaad raacdaa 
talaabooyinka hadii aad aaminsan tahay in aan lacagta lagu wada siinin. 

1. Waxaad eegtaa qaansheegtaada mar kale ee duwaanadaada ku jira si aad u aragto hadii magaca 
ilmahaaga uu kasoo baxayo qaansheegta. 

2. Waxaad isbarbar dhigtaa duwaanka xaadiriska ee qaansheegta si aad u aragto hadii lacagta lagu 
siiyay ay yar tahay. 

3. Waxaad la hadashaa Khadka Bixiyaha 1-800-394-4571 si aad uga warbixiso lacagta yar ee lagu 
siiyay. 

Bixinta Kharashka Badan oo Khaladka ah 
Waxaa lagu siinayaa wax ka badan inta ay tahay inay kasoo baxdo maadaama: 

 Hadii aanad isticmaalin nidaamka xaadiriska elektorooniga ah oo ay ansixisay DCYF ama aanad 
haysan ansixin kasoo reebitaan ah. 

 Hadii aanad haysan duwaanada xaadiriska kaas oo waafaqsan duwaanka xaadiriska (WAC 110-
15-0034). 

 Waxaad heleysaa bixinta kharashka wixii xadi ah oo khaldan. 

 Maad haysan qaan sheeg hore oo aad ku xoojiso bixinta lacagtaada.  

 Waxaa la dalbaday lacag aan lagu sheegin buug yaradaada 
 

1. Hadii, wakhti kasta, aad ka shakido in lagu siiyay wax ka badan intii ay ahayd in lagu siiyo, la hadal 
Khadka Bixiya 1-800-394-4571 ama iimeel u dir providerhelp@dcyf.wa.gov. Waxay kaa caawin 
karaan in la xaliyo wixii khaladaad ah ee DCYF taas oo dejinaysa lacagta dheeraadka ah ee la siiyay si 
rasmi ah ee Office of Financial Recovery ( Xafiiska Lasoo Noqoshada Lacagta, OFR).  

2. Gobolku waxa uu la soconayaa lacagta lagu bixiyay daryeelka ilmaha inay ka yimaadaan khaladaad. 
Si loo ogaado hadii khaladku uu sax yahay, DCYF waxay naqdin doontaa xaadiriska ama waxay kaa 
dalban doontaa inaad keento nuqul duwaankaaga ah. Waxaa muhiim ah in aad ka jawaabto wixii 
dalab ah ee duwaanada xaadiriska ah. Waxaad la xidhiidhi kartaa waaxda si aad uga dalbato 
duwaanada adiga oo tixraacaya macluumaadka xidhiidhka ee ku daabacan dalabyada.  

3. Hadii khalad la ogaado inuu sax yahay oo la ogaado kharashka dheeraad ah in la bixiyay, waxaad heli 
doontaa foomka Wargelinta Lacagta Dheeraadka ah ee Qandaraaslaha La Siiyay ee OFR. 
Wargelintaas waxaa ku jira: 

a. Sababta, nooca lacagta dheeraadka ah, caruurta ay khusayso iyo wakhtiga lacagta 
dheeraadka ah la bixiyay;  

b. Tilmaamaha sida loo gudayo xadiga lacagta dheeraadka ah ee la bixiyay (qorshayaasha 
bixinta lacagta ayaa la heli doonaa); iyo 

c. Tilmaamaha lagu sheegayo sida looga doodo wixii lacagta dheeraad ah ee la isasiiyay. 
Waxaad la xidhiidhi kartaa waaxda si aad iskula meel dhigtaan wixii lacag dheeraad ah ee la 
bixiyay (eeg wargelinta lacagta dheeraadka ah ee la bixiyay wixii macluumaad xidhiidhka ah) 
ee xalinta macquulka ah oo waxaad sidoo kale dalban kartaa Dhagaysiga Maamulka si aad 
uga doodo lacagta dheeraadka ah ee la bixiyay. Si aad u dalbato dhagaysi, waa inaad: 

i. U dirtaa dalabka dhagaysiga boos la ansixiyay oo leh risiidh soo celin ama qaab kale 
oo cadaynaya in risiidhka siinaya OFR.  

ii. Waxaa inaad xaqiijisaa in dalabka dhagaysigaaga ay naqdido OFR 28 maalmood 
gudahood oo ka bilaabanta taariikhda aad heshey Wargelinta Lacagta Dheeraadka 
ah ee Qansadaraaslaha Lasiiyay.  

iii. Waxaad ku dartaa bayaan sababta aad u malaynayso in ay tani u khaldan tahay oo 
waxaad ku dartaa nuqulka Wargelinta Lacagta Dheeraadka ah ee Qansadaraaslaha 
Lasiiyay. Hadii lagu heshiin waayo lacagta dheeraadka ah ee la bixiyay iyada oo 
shaqaalaha Khadka Bixiyaha DCYF lagala hadlayo ama dhagaysiga maamulka, waa 
inaad dib u gudaa lacagtaas. 

4. Kadib marka laguusoo diro Wargelinta Lacagta Dheeraadka ah ee Qansadaraaslaha Lasiiyay, taas oo 
laguu soo marinayo boosta la ansixiyay ama adeeg shakhsi ahaaneed, OFR waxay bilaabi doontaa 
talaabada uruurinta kadib ugu yaraan 30 maalmood. Hadii aad dalbato dhagaysiga wax ka badan 28 
maalmood kadib marka ay kusoo gaadho wargelintu, talaabadani ma joojsanayso inta lagu jiro 
nidaamka dhagaysiga. 

5. Wargelin kasta oo lacagta dheeraad ah oo la bixiyay waa dhacdo gaar ah. Waa inaad dalbataa 
dhagaysi ficil kasta oo aad doonayso inaad ka muranto. Waxaad qaadan kartaa wargelino lacag bixin 
dheeraad ah oo kale adiga oo hal haysta, ama dhawr midh, dhagaysiga la sugayo nidaamka 
dhagaysiga. 

Kharashaadka Adeegyada Aan La Ansixin 
Waxaad ka qaadi kartaa qoysaska lasiiyo kaabista daryeelka ilmaha ee adeegyada soo socda kaliya hadii 
aad sidoo kale leedahay xeer qoran oo kharashka lagaga qaadayo qoysaska iskood iskaga bixinaya. 

 Daryeelka ilmaha dheeraadka ah ee sababo shakhsi ahaaneed, sida balamaha aan lagu 
dabaraynin ansixinta shakhsi ahaaneed. 

 Kharashka safarka shaqo. 

 Barnaamijyada cuntada ikhtiyaarka ah ee aad siiso qoysaska aan u keenin ilmahooda qadada. 

 Gaadiidka loo raacayo dugsiga ama hawlaha. 

 Qaadida wakhtiga danbe ah ee ilmaha saacadaha shaqada kadib. 

 Kharashka qaadida wakhtiga danbe ee daryeelka ilmaha la wada bixiyo. 

 Ma jirto deeq ku filan (NSF) kharashka uu qaado bangiga marka deeq bangiga ahi ayna jirin. 

Ka qaadi maysid qoysaska qaata kaabista daryeelka ilmaha: 

 Kharashka duwaan gelinta marka ay ka badan tahay kharashka isduwaan gelinta ugu badan ee 
barnaamijka kaabista. 

 Kharashka dhagaysiga ee nidaamka bixinta kharashka macmiilka. 

 Kharashaadka alaabaadka, agabka ama qalabka loogu baahan yahay si loo buuxiyo shuruudaha 
liisanka. 

 Kharashaadka muranka la dalicida u dhaxaysa adiga iyo gobolka. 

 Dhawrka maalmood ee aad xidhan tahay (marka laga reebo maalmaha ciidaha iyo maalmaha 
hormarka xirfadaha). 

Xeerarka Qoraalka 
Waa inaad leedahay xeer qoran oo faahfaahinaya xadiga aad qaadayso dhamaan adeegyada iyo 
kharashaadka. Kharashaadka qoysaska iskood iskaga bixinaya waa inuu le'ekaadaa kharashka laga 
qaadayo qoysaska kaabista qaata.  

Marka la dalbanayo DCYF, waa inaad soo gudbisaa nuqul xeerka oo qoraal ah 28 maalmood gudahood 
marka la dalbado. Hadii aanad ku keenin nuqul 28 maalmood gudahood, lacagta dheeraadka ah ee la 
bixiyay ayaa lagugu qori karaa adiga xadiga oo dhan ee aad ku dalacatay gobolka mudadaas. 

Xogta Cashuurta 
Waxaad boosta ugu diri kartaa duwaanka lacago bixinta DCYF. Tan waxaa loo yaqaan Xawilaada Hore oo 
waxaa kamid ah liiska waxyaabaha laga jarayo ee loo isticmaali karo ujeedooyinka cashuuraha, oo ay ku 
jiraan wixii urur ee gaadhay. Hadii qof ama shirka ay doonayso inay cadayso dakhligaaga, waxaad siin 
kartaa xawilaada hore. Macluumaadka qaar ku yaal xawilaada hore waa sir oo maaha in la bixiyo. Waxay 
lamid tahay qayb bixinta. 

Hadii aad u baahan yahay wax ka dheeraad ah xawilaada hore, waxaad sidoo kale ka dalban kartaa 
foomka "cadaymaha dakhliga DCYF. Waxaad dalabkaaga oo qoraal ah u diraysaa: 

SSPS Attn: Evidence of Income 
P.O. Box 45812 
Olympia, WA 98504-5812 

Wixii Xaqiijinta Mushaharka ah: 360-664-6103 
Wixii W4s: 360-664-5833

Cashuurta dakhliga federalka lagama reebayo lacagta DCYF. Dakhliga aad ka heshey DCYF waxaa la 
gaadhsiinayaa Internal Revenue Service (Adeega Dakhliga Gudaha, IRS). Waxaa laguugu soo diri karaa 
foomka W-2 taas oo ah wixii ujeedo cashuur ah. Hadii aad qabto wax su'aalo ah oo cashuuraha ah, 
fadlan la xidhiidh IRS. Wixii macluumaadka ku saabsan ah bayaanka cashuuraadka: 

La Hadal Telefoonka Bilaashka: 833-725-3502 
Iimeelka: dcyf.taxreporting@dcyf.wa.gov  

Tacadiga Barnaamijka 
Sida uu dhigayo WAC 110-15-0277, bixiyayaashau waa inay u hogaansamayaan dhamaan masuuliyada 
lagu sheegey WAC 110-15-0034, oo ay ku jiraan lacag dalicida munaasabka ah. Hadii aad sidaa samayn 
waydo waxay keeni kartaa xad gudub barnaamijka ah oo waxaa la isku soo rogi karaa cunaqabatayn kaas 
oo ah liiska WAC 110-15-0279. 

Early Achievers 
Early Achievers waa daryeelka ilmaha oo Washington xadiga tada iyo nidaamka hormarinta. 
Bixiyayaasha waxaa lasiiyaa heerka xadiga ee 1 ilaa 5. Bixiyaha daryeelka ilmaha ee liisanka haysata ee 
ka ku jira Early Achievers waxa uu heli karaa boqolkiiba in dheeraad ah oo xadiga kaabistooda bisha. 
Gunadan waxaa boqolkiiba xadiga gelinka ama maalinta dhan ee kharashka daryeelka kaabista ee 
bixiyaha. Kuma jiraan kharashka safarka shaqo, gunooyinka saacadaha aan heerka ahayn, baahiyaha 
gaarka ah, duwaan gelinta ama korodhka kale ama gunooyinka. Gunooyinka Early Achievers waxaa loo 
bixiyaa si ka gaar ah qaan sheegta lacagta caadiga ah. 

Bixiyaha xarunta liisanka haysata ee daryeelka la bixiyay ee caruurta kaabista qaadata ee aan da'da 
waxbarashada gaadhin waxaa looga baahan yahay inay buuxiyaan shuruudaha soo socda si ay usii 
wataan helitaanka lacagta kaabista:  

 Iska diiwaangeli Early Achievers (waxa uu dhaqan gelayaa Agoosto 1, 2016). 

 Dhammaystiraan howlaha heerka 2 (waxa uu dhaqan gelayaa Agoosto 1, 2017). 

 Heerka guusha 3 ugu danbayn Diseember 31, 2019, ama hawlaha kaabista dhamayskaritan ugu 
danbayn Juune 30, 2020. 

Waxa uu dhaqan galayaa Juulay 1, 2016, daryeel bixiyayaasha xarunta liisanka haysata taas oo ah 
daryeelka la siiyay caruurta cusub ee aan da'da waxbarashada gaadhin ee kaabista qaata waxaa looga 
baahan yahay inay buuxiyaan shuruudaha si loo sii wado helitaanka kaabista bixinta: 
Á Iskaga diiwaangeli Early Achievers 30 maalmood gudahood ee ka bilaabaneyso helida lacag 

bixinta kaalmada hore. 

Á Ku dhammaystir heerka 2 12 bilood gudahood oo ka bilaabaneyso iska diiwaangelinta. 
Á Gaadhitaanka heeka 3 30 maalmood oo lagu galayo ama hawlaha lagu samaynayo ee 

dhamayskatiran ee kuwa kale gudaheed ee lix bilood. 

Wixii macluumaad dheeraad ah ee Early Achievers online ahaan: 
https://www.dcyf.wa.gov/services/earlylearning-childcare/early-achievers. 

Kheyraadka 
Macluumaadka xiriirka 

Ka Warbixinta Tacadiga iyo 
Dayacaada  
1-866-ENDHARM 
1-866-363-4376 
www.dcyf.wa.gov/safety/report-abuse  

Answer Phone ee Qoysaska 
Qoyska loo ansixiyay WCCC ama 
SCC waxay ka eegi karaan xaalada 
kiiskooda 
1-877-980-9220 

Qaybta Eegitaanka Taariikhda 
DCYF 
1-866-482-4325, ikhtiyaar 4 
backgroundcheck@dcyf.wa.gov 

Xarunta Wicitaanka Adeega 
Macmiilka DCYF  
Qoysku waxay dalban karaan isbadal 
adeegyada ama warbixinta ah 
1-844-626-8687  
Fakiska: 1-877-309-9747 

Xaadiriska Elektorooniga ee DCYF 
1-844-704-6777 
eas.servicedesk@dcyf.wa.gov 
electronic.attendance@dcyf.wa.gov 
 

DSHS Invoice Express  
1-888-461-8855 

Adeega Macmiilka SSPS 
360-664-6161 
dshs_sspsmail@dcyf.wa.gov 

Daaqada Bixiyaha SSPS 
1-855-928-3241 

Khadka Bixiyaha WCCC  
1-800-394-4571  
Fakiska: 1-877-309-9747 
providerhelp@dcyf.wa.gov 

Xafiiska Maamulaha Tilmaamaha 
Shacabka  
Deeqda federalka bixiyaha ee lagu 
bixiyo cuntada nafaqada taas oo soo 
dhax marta Barnaamijka Cuntada 
Daryeelka Ilmaha  
360-725-6206 

Office of Financial Recovery 
(Xafiiska Dib u helida Dhaqaalaha) 
DSHS Economic Services 
Administration, Office of Financial 
Recovery, P.O. Box 9501 
Olympia, WA 98507-9501 
360-664-5700  
Telefoonka Bilaashka: 1-800-562-
6114  
TTY: 1-800-833-6388  

 

 

Macluumaadka Online-ka ah 
 Shuruudaha Liisanka Guriga Daryeelka Ilmaha:  

www.dcyf.wa.gov/services/early-learning-providers/licensed-provider 

 Xadiga Kaabista Daryeelka Ilmaha: 
www.dcyf.wa.gov/sites/default/files/pdf/Subsidy_regions_map_chart.pdf 

 Shuruucda iyo Shuruudaha Kaabista Daryeelka Ilmaha: 
apps.leg.wa.gov/WAC/default.aspx?cite=110-15 

 Macluumaadka Nidaamka Xaadiriska Elektorooniga ah:  
www.dcyf.wa.gov/services/early-learning-providers/electronic-attendance-system 

 Tabobarka Nidaamka Xaadiriska Elektorooniga ah:  
www.dcyf.wa.gov/services/early-learning-providers/electronic-attendance-system/training 

 Qoysasku Waxay Ka Dalban Karaan: www.washingtonconnection.org  

 Macluumaadka Invoice Express: 
www.dshs.wa.gov/sites/default/files/SESA/ooc/documents/InvoiceExpress.pdf 

 Shuruucda Liisanka iyo Kaabista: apps.leg.wa.gov/WAC/default.aspx?cite=110 

 Xadiga Gudida Safarka OFM: www.ofm.wa.gov/policy/10.90a.pdf 

 Secure Access Washington (Gelitaanka Amniga Washington, SAW): secureaccess.wa.gov 
o Websaytka Taageerada: support/secureaccess.wa.gov

 Shuruudaha Xadiga Baahiyaha Gaarka ah: 
www.dcyf.wa.gov/sites/default/files/word/Special_needs_request.docx 


